
                   Акафист  
    святому апостолу из 12-ти    

               Иуде-Фаддею 

 
Кондак 1 
Избранный апостоле и друже Христов, мрежею 
проповеди твоея многия души человеческия 
уловивый и ко Христу приведый, и великие 
чудеса сотворивый, Иудо-Фаддее богоблаженне, 
в песнях восхваляем тя, яко заступника и 
покровителя нашего; ты же, яко имеяй 
дерзновение ко Господу, молися Ему выну за ны 
грешныя и от всяких бед нас свобождай, да 
зовем ти: 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Икос 1 
Ангелов Творец и Владыка, Христос, Бог Наш, 
спасти хотя род человеческий, во плоть нашу 
облечеся и со человеки поживе, и, егда 
исполниша времена, учеников призва себе и 
сопричти тя, всеславный Иудо-Фаддее, сродника 
своего по плоти, к лику святых апостол Своих; 
ты же во благовестии евангельском усердно 
подвизался еси и мученически живот свой 
скончавше, востекл еси в чертози Отца 

Небеснаго, идеже со ангелы и всеми святыми 
молишися о всех, взывающих ти сице: 
Радуйся, рода Давидова отрасле благородная; 
Радуйся, лозо вертограда Христова 
многоплодная; 
Радуйся, велие дерзновение ко Господу 
стяжавый! 
Радуйся, дар чудотворений свыше приявый! 
Радуйся, души многих Христу уневестивый! 
Радуйся, за овцы своя душу твою положивый! 
Радуйся, грешных милостивый заступниче! 
Радуйся, бедствующих скорый помощниче! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 2 
Видев благочестивый и праведный Иосиф сына 
своего Иуду в вере отцев своих и исполнении 
закона Моисеева добре утвержденнаго, 
преуспевающа возрастом и премудростью, 
любовию к храму Господню озареннаго, в 
радости воспел есть о тебе Богу: «Аллилуйя!» 
 
Икос 2  
Разум богомудрый имея, яко преславный 
праотец твой Соломон, всем сердцем возлюбил 
еси, Иудо достохвальне, премудрость Божию, ею 
же и взыскал еси прилежно от дней юности 

www.tezaurliturgic.ro



 

Page 5 of 20 
 

твоея; тем же от Отца Небеснаго дарование 
прием, в добродетельном житии твоем 
праведником ветхозаветным поревновал еси. 
Мы же, вся сия ныне славословяще, зовем ти 
сице: 
Радуйся, от дней детства твоего водительству 
Духа Святаго прилежавый; 
Радуйся, добродетелем великих предков твоих 
подражавый; 
Радуйся, подобнее Аврааму во всем житии 
непорочно пред Богом поживый; 
Радуйся, Исааково послушание пред святым 
отцем твоим явивый; 
Радуйся, путем Иаковия смиренномудрия 
ходивый; 
Радуйся, Иосифу чистоту и смиренномудрия 
стяжавый; 
Радуйся, Моисееву любовь к людем своим в себе 
явивый; 
Радуйся, в покаянии и кротости Давиду 
поревновавый; 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 3 
Силою и благодатию Всесвятаго Духа 
озаренный, неверия и неблагомыслие отринув, 
преславный Иудо, верно последовал еси 

Спасителю Нашему, от Него же возлюблен был 
еси и к лику избранных дванадесяти апостол 
сопричтен был еси; и, яко ревнитель Славы Его, 
новое имя Фаддея, си есть «хвалящего», получил 
еси. Мы же, сие ныне поминающе,, просим тя, 
учениче Христов, испроси и нам у Творца 
Нашего ревность о спасении душ наших и Славе 
Божьей, да сподобимся купно с тобою выну 
Господа хвалити, воспевая Ему: «Аллилуйя!». 
 
Икос 3 
Имел еси едино попечение, богоблаженне Иудо-
Фаддее, во еже верно служити и благоугождати 
Христу Богу, Его сопутник верный, ученик 
благоговейный и самовидец великих и 
преславных чудес сподобился еси быти. Мы же, 
вся сия поминающе просим тя, апостоле святый, 
исполни и нас духа Премудрости Божией, 
сердца наша в любви ко Христу и ближним 
нашим утверди и приими милостивно похвалы 
сия: 
Радуйся, прежде всего о Бозе мыслити 
научающий! 
Радуйся, богопротивные учения отвергати нас 
подвизающий! 
Радуйся, волны сомнений о камень веры 
разбивающий! 
Радуйся, от теплохладия и маловерия нас 

исцеляющий! 
Радуйся, духом ревности по Бозе сердца наши 
наполняющий! 
Радуйся, премудрости евангельскою души наши 
обогащающий! 
Радуйся, заповеди Христовы исполняти нас 
наставляющий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 4  
Бурю сомнений и маловерия горячими молитвы 
твоима победил еси до конца, богомудрый 
Фаддее, и благим и верным последователем 
воплотившегося Господа Иисуса явился еси, вся 
слова Его в сердце своем слагая. Мы же сие 
просим, вспоминая тя, апостоле преславне, 
научи и нас Спасителя паче всего земного 
любити, да сподобимся купно с тобою воспевати 
Ему: «Аллилуйя!» 
 
Икос 4 

Слыша на вечерии тайней прощальную беседу 
Божественнаго Учителя ко учеником Своим, 
глаголам еси Ему, апостоле Иудо-Фаддее: «… 
Господи, и что бысть, яко нам хощещи явитися, 
а не мирови». Спаситель же отвеща и рече ти: 
«аще кто любить Мя, слово Мое соблюдет и Отец 

Мой возлюбит Его и к Нему приидема и обитель 
у Него сотворим». (Ин: 14:22-23). Мы же, вся сия 
ныне поминаще, просим тя, угодниче Христов, 
утверди и нас в вере и верности, яже к Богу, и 
приими милостливо величания сия: 
Радуйся, от путей Каиновых нас удаляющий 
(Иуда 1:11)! 
Радуйся, в единости веры (Иуда 1:19) нас 
утверждающий! 
Радуйся, благосердие с мудростию сопрягати 
научающий! 
Радуйся, светом Божиим от растления нас 
соблюдающий! 
Радуйся, от похотей и страстей плотских нас 
отвращающий! 
Радуйся, дев и юношей в целомудрии 
укрепляющий! 
Радуйся, супругов в любви и единомыслии 
сохраняющий! 
Радуйся, дух милосердия в сердцах наших 
пробуждающий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 5 
Богоявленней звезде, во дни древни премудрых 
волхвов к Солнцу правды путеводившей, 
уподобился еси, богоносне апостоле Фаддее, сам 

благодатию Божиею от силы в силу восходя и 
приводя с собою ко Христу Спасителю всех, 
взыскующих спасения вечнаго. Тем же и мы, 
немерцающим сиянием славы твоея озаримы, в 
радости духовней о тебе, Господеви, вопием: 
«Аллилуйя!». 
 
Икос 5 

Видевше Христа жизнедавца, тридневно 
воскресшего от мертвых и дверьми 
затворенными вошедшего ко учеником Своим и 
«Мир вам!» рекшего, богоблаженне апостоле 
Фаддее, возрадовался еси зело и Тому, аки Богу 
Всемогущему, поклонился еси, и народом 
языческим после же возвестил истину Святаго 
Воскресения Его. Мы же, сие ныне поминающе, 
просим тя, угодниче Христов: наполни души 
наши радостию пасхальной и приими 
милостивно величаия сия:  
Радуйся, свет Христов в сердце твоем носивый! 
Радуйся, светом истины сущих во мраце 
озаривый! 
Радуйся, яко тобою ум наш в богомыслии! 
Радуйся, яко тобою мрак неведения прогонятся! 
Радуйся, от заблуждений духовных нас 
исцеляющий! 
Радуйся, от пристрастий греховных нас 
освобождающий! 

Радуйся, к искреннему покаянию нас 
призывающий! 
Радуйся, к небесем умы и сердца наши 
обращающий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 6  

Проповедника Евангелия Христова и 
возвестителя воли Господней сотвори тя 
Всемогущей и Милосердный Бог наш, егда в 
день святей Пятинадесятницы сниди на тя, 
всехвальный Иудо-Фаддее, Дух Святый и даров 
благодати Свое тя исполни. Мы же ныне молим 
тя, апостоле преславне, вознеси молитвы твоея о 
нас ко Всеблагому Утешителю, да сподобимся 
купно с тобою во веки веков Святей Троице 
воспевати: «Аллилуйя!». 
 
Икос 6 
Возсиял еси, светоносный учениче Спасов, яко 
светильник лучезарный во странах языческих, 
ибо ты не точно во пределех земнаго отечества 
твоего, но и в Сирии, Персии, Аравии и 
Месопотамии, возвестил еси сущем во тьме и 
сени смертной спасительную во Всеблагага 
Господа Нашего Иисуса Христа, наставляя 
людей новообращенных паче всего земнаго 

Господа любити, злых обычаев отвергатися и 
любовь к ближним делом и молитвой являти. 
Сему же научи нас, всехвальный апостоле Иудо-
Фаддее и благоутробно приими величания сия: 
Радуйся, сеявый мудро на ниве Христовой! 
Радуйся, строивый Церковь на камени твердом! 
Радуйся, любовию Христовою вся побеждавый! 
Радуйся, духовныя младенцы с любовию 
окормлявый! 
Радуйся, супротивников Спасовых в чада 
Божии преложивый! 
Радуйся, святым крещением грехи их омывый! 
Радуйся, познанием веры дух тех укрепивый! 
Радуйся, заповеди евангельския их творити 
научивый! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 7  
Хотяще утвердитите род христианский в вере и 
любви ко Господу, богославне апостоле Иудо-
Фаддее, в назидание и просвещение оставил еси 
нам священное послание твое, да тобою 
вразуемляемые и направляемые, от лжеучений и 
прелести бесовстей и развращения духовнаго 
удалимся, соблюдая себе в любви Божией, 
ждуще милости от Господа Нашего, Иисуса 
Христа, в жизнь вечную и поя Ему о тебе: 

«Аллилуйя!».  
 
Икос 7 
Новое и преславное чудо сотвори, Всеблагий 
Спаситель Наш, егда собра во граде Иерусалима 
от всех концов земли учеников Своих, дабы 
возмогли они всечестному успению Матери Его 
послужити. Пречистая же Дева, видевшее тя, 
сродника своего, Иудо-Фаддее, на облаце 
приспевшего к Ней, возрадовыя и сподоби тя 
беседы Своея и благословения предсмертнаго. 
Ты же, апостоле Христов, радости о богославном 
успении Матери Спасителя исполнившись, за 
вся сия благодари и славословии Премудраго и 
Милосерднаго Господа Нашего. Мы же, вся сия 
поминающе, таковые похвалы приносим ти: 
Радуйся, аки Матерь, свято преславную Деву 
почитавый! 
Радуйся, благим словам Ея всем сердцем 
внимавый! 
Радуйся, Христа в руце душу Матери Своея 
приемшего сретавый! 
Радуйся, погребению Пречистыя Богородицы 
достойно послуживый! 
Радуйся, со всеми святыми и ангелы Ея во славе 
ныне созерцающий! 
Радуйся, милосердие Приснодевы к нам 
приклоняющий! 

Радуйся, купно с Нею о спасении нашем Христа 
умоляющий! 
Радуйся, свято и праведно почитати Ея нас 
научающий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 8 

Странно есть людем маловерным видети и 
слышати, яко ты, все славный и досточудный 
апостоле Фаддее, притекающих к тебе, и 
предстательства твоего с верою и надеждою 
просящих от обстояний безысходных и скорбей 
великих исхищаеши и подвизаеши тобою нам 
благодеющему Всемилостивому Богу умиленно 
взываем: «Аллилуйя!»  
 
Икос 8  
Всем, к тебе молитвенно прибегающим, любовь 
и благосердие твое изобильно являеши, и 
многожды самые прошения наша исполнением 
предваряеши, ибо дадеся от Милосерднаго 
Господа Нашего ти благодать преславная: 
враждующих примиряти, духи нечистыя 
изгоняти, скорби и печали наши утоляти, 
ожесточенныя сердца умягчати; ты же, аки 
апостол и сродник Христов, дерзновение велие 
стяжавше, непристанно ходатайствуеши за ны 

пред престолом Вседержателя и подвизаеши 
умиленным сердцем приносити ти похвалы сия: 
Радуйся, предстателю крепкий на тя 
уповающих! 
Радуйся, заступниче скорый тя призывающих! 
Радуйся, из пучин отчаяния нас изводящий! 
Радуйся, светом надежды души наши 
озаряющий! 
Радуйся, веру в Милосердие Божие в сердцах 
наших воскрешающий! 
Радуйся, выну на Господа уповати 
наставляющий! 
Радуйся, прощати и благословляти ближних нас 
научающий! 
Радуйся, от напрасныя смерти нас 
сохраняющий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 9  
Всякия беды, скорби и напасти избавляеши нас, 
пречудный апостоле Фаддее, твоими теплыми к 
Богу молитвами; сего же ради, мы грешныя, к 
представительству твоему прибегая, молим тя, 
отче святый, испроси нам вся ко временной и 
вечной жизни полезная, да сподобимся Горнего 
Иерусалима достигнути и купно с тобою 
Господеви воспевати: «Аллилуйя!». 

Икос 9  
Витийство человеческое не довлеет к 
достойному прославлению твоих подвигов и 
чудес, богославный апостоле Иудо-Фаддее, ибо 
кто возможет воспети велию веру и люби 
Господу, кто изочтет вся труды твоя, ими же 
трудимся еси во благовести Христове, кто убо 
воздаст достодолжную славу тебе мученическия 
кончины твоея ради. Мы же, уповая, на 
милосердие твое к нам, учениче Спасов, просим 
тя: благоутробно и милостиво приими сия малыя 
наша и нехитростные песни, в похвалу тебе 
приносимыя с верою и любовию, и услыши нас, 
вопиющих ти сице: 
Радуйся, в неизреченной славе Христа 
созерцающий! 
Радуйся, во благоухании святыни присно 
почивающий! 
Радуйся, от востока и запада хвалимый и 
превозносимый! 
Радуйся, от всех концов земли величаемый и 
прославляемый! 
Радуйся, всех приходящих к тебе благодатию 
озаряющий! 
Радуйся, скорби наши в радость претворяющий! 
Радуйся, молитвами твоими от вечной гибели 
нас спасающий! 
Радуйся, за вся Творца благодарити нас 

научающий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 10 
Спасительнаго подвига ищуще, богомудрый 
учениче Спасов, взял еси крест Христов и 
Христу последовал еси, егда заточение 
темничное, оскорбления, надругания, биения и 
иные муки разнообразныя претерпел еси, на 
Единаго Господа все упование твое возлагая в 
вере, и верность Ему до конца земнаго жития 
соблюл ея еси песнопоя Господеви (ангельскую 
песнь): «Аллилуйя!». 
 
Икос 10  
Стена крепкая, козньми врага неодоленная, 
пребыл еси до конца, апостоле Христов и 
стратотерпче Иудо-Фаддее, ибо ты мученически 
пострадати за имя Христово и кровию запетлети 
истину проповеди твоея сподобился еси, егда в 
пределех армянских от рук злочестивых 
распятие на древе крестном и уязвление от 
стрел кротце претерпел еси. Мы же ныне, 
таковую христоподражательную кончину твою 
воспоминающе, почитаем болезни и труды твоя 
и восписуем ти сице: 
Радуйся, последователю верный распятаго 

Учителя! 
Радуйся, споспешниче усердный ада 
Разрушителя! 
Радуйся, ризы твоя в крови Агнчей убеливый! 
Радуйся, в дому Отца Небеснаго обитель себе 
сотворивый! 
Радуйся, с Небесными Силами Бога 
прославляющий! 
Радуйся, со апостолы и мученики Творца 
величающий! 
Радуйся, телесныя и дешевныя недуги наша 
исцеляющий! 
Радуйся, в вере и благочестии нас укрепляющий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 11  
Пение наше всякое побеждается, и многое 
множество хвалебных песен, воспеваемых ти, 
несть довольно, дабы по достоянию восхвалити 
тя, апостоле святый Иудо-Фаддее; обаче 
молитвами твоими получающее от Христа Бога 
благодения многообразныя, благодарни сущи, 
поем о тебе Ему: «Аллилуйя!» 
 
Икос 11  
Света нетварнаго зритель и славы 
Божественныя сопричастник воистину явился 

www.tezaurliturgic.ro



 

Page 18 of 20 
 

еси, всехвальный Иудо-Фаддее. Сего ради молим 
тя: не престани молитися о всей Церкви 
Христовой купно со всеми апостолы и мученики, 
да дарует нам Господь разум к проповеданию 
Евангелия Своего и да споспешествует 
всеблагомощная сил Христова благовестником 
нашим. О сем же воздыхая, тебе, богоносный 
апостоле, таковые похвалы приносим: 
Радуйся, яко и по преставлении твоем с нами 
пребываеши! 
Радуйся, яко во обителех небесных почивая, нас 
не оставляеши! 
Радуйся, омраченные умы наши 
просветляющий! 
Радуйся, окаменелыя сердца наши 
оживляющий! 
Радуйся, от плевел ненависти их исцеляющий! 
Радуйся, неверных светом веры Христовой 
озаряющий! 
Радуйся, сомневающихся в вере утверждающий! 
Радуйся, делателей на нивы Христовы 
посылающий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 12  
Благодать, данную ти от Бога ведуще, 
всечестную память твою все радостно 

празднуем, светозарный апостоле Иудо-Фаддее, 
и , со умилением сердечным притекающе ко 
святому образу твоему, смиренно просим: 
сохрани нас в жизни сей во святей вере 
Христовой и во всяком благочестии и чистоте, 
да и смертнем успении нашем обращения 
достойны воспевати Богу: «Аллилуйя». 
 
Икос 12  
Воспевая дивное житие твое, святый и 
преславный Иудо-Фаддее, брате Господень, 
прославляем великие и преславные подвиги и 
труды твои, воспеваем мученическую кончину и 
почитаем тя, яко небеснаго предстателя нашего, 
ты бо от бед и скорбей избавляеши, недуги 
врачуеши, печали утоляеши всех любящих тя. 
Сего же ради благодарим и величаем дивно 
прославившего тя Триединаго Господа, 
даровавшего нам таковаго молитвенника и 
чудотворца, Его умоли спастися всем, поющим 
ти таковая: 
Радуйся, милосердие Бога-Отца к нам 
приклоняющий! 
Радуйся, кающихся грешников со Спасателем 
примиряющий! 
Радуйся, плоды Духа Святаго стяжати нам 
помогающий! 
Радуйся, праведно почитати Святую Троицу нас 

научающий! 
Радуйся, покровом молитв твоих от всякаго зла 
нас соблюдающий! 
Радуйся, светом радости души наши 
озаряющий! 
Радуйся, блага временныя и вечныя нам 
источающий! 
Радуйся, от враг видимых и невидимых нас 
избавляющий! 
Радуйся, апостоле святый Иудо-Фаддее, скорый 
помощниче и молитвениче о душах наших!  
 
Кондак 13  
О преславный апостоле Иудо-Фаддее, брате 
Господень, теплотою любве твоея к Творцу и 
Спасу Нашему, посети и согрей души наша и 
прими убогое сие приношение наше, яко венец 
похвалы сердечныя, и, яко фимиам 
благовонный, вознеси молитву твою Отцу всех и 
Владыце и испроси земли нашей – мира 
благодейственнаго; Церквам Божиим – единства 
и благосостояния; нам же всем – чистоты 
сердечныя и любве непорочныя, да тобою 
охраняемы и спасаемы, Господеви вопием: 
«Аллилуйя!». 
[Сей кондак читается трижды; затем паки Икос 
1 и Кондак 1] 

